
Монгол Улсын Их Хурлын 2021 оны намрын ээлжит чуулганы

 Нутгийн удирдлагын дэд хорооны 10 дугаар сарын 28-ны

өдөр /Пүрэв гараг/-ийн хуралдааны товч тэмдэглэл


Нутгийн удирдлагын дэд хорооны дарга Ё.Баатарбилэг ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 5 гишүүнээс 3 гишүүн хүрэлцэн ирж, 60.0 хувийн ирцтэйгээр хуралдаан 10 цаг 01 минутад Төрийн ордны “Үндсэн хууль” танхимд эхлэв. 
Чөлөөтэй: Ж.Батсуурь, Г.Ганболд.


Нэг.Дэд хорооны тогтоолын төсөл /2021 оны намрын ээлжит чуулганы хугацаанд хэрэгжүүлэх ажлын төлөвлөгөө батлах тухай/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.


Дэд хорооны дарга Ё.Баатарбилэг төлөвлөгөөний төслийг танилцуулав.

Төсөлтэй холбогдуулан Улсын Их Хурлын гишүүн Х.Нямбаатар, Ж.Сүхбаатар нарын тавьсан асуултад Дэд хорооны дарга Ё.Баатарбилэг хариулж, тайлбар хийв.

 
Ё.Баатарбилэг: Дэд хорооны тогтоолын төслийг батлах санал хураалт явуулъя.
Зөвшөөрсөн:
 
3

Татгалзсан:
            0


Бүгд:

            3


100 хувийн саналаар Дэд хорооны тогтоол батлагдлаа.

Дэд хорооны хуралдаанаар 1 асуудал хэлэлцэв.

Хуралдаан 12 минут үргэлжилж, 5 гишүүнээс 3 гишүүн хүрэлцэн ирж, 60.0 хувийн ирцтэйгээр 10 цаг 13 минутад өндөрлөв.

Тэмдэглэлтэй танилцсан: 

НУТГИЙН УДИРДЛАГЫН 

ДЭД ХОРООНЫ ДАРГА 




Ё.БААТАРБИЛЭГ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ 



П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
НУТГИЙН УДИРДЛАГЫН ДЭД ХОРООНЫ 10 ДУГААР САРЫН 28-НЫ

       ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ё.Баатарбилэг: Гишүүдийнхээ амрыг эрье. Дэд хорооны гишүүдийн олонх хүрэлцэж ирсэн тул Нутгийн удирдлагын дэд хорооны ирц бүрдэж, 2021 оны 10 сарын 28-ны өдрийн хуралдаан нээснийг мэдэгдье.

Дэд хорооны хурлаар хэлэлцэх асуудлыг танилцуулъя.


Дэд хорооноос 2021 оны намрын ээлжит чуулганы хугацаанд хэрэгжүүлэх ажлын төлөвлөгөө батлах тухай. 


Дэд хорооны төсөл батална. Та бүхэнд тогтоолын төсөл болон төлөвлөгөөний төсөл 2-ыг тараасан байгаа.


Хэлэлцэх асуудалтай холбоотой өөр саналтай гишүүн байна уу. Алга байна.

Хэлэлцэх асуудалдаа оръё.


Дэд хорооноос өмнөх хурлаар баталсан ажлын төлөвлөгөө 2021 оны ковидын нөхцөл байдалтай уялдаад хэрэгжих боломжгүй, маш олон хурлууд, уулзалт, зөвлөгөөнүүд, хууль сурталчлах ажлууд, орон нутагт ажиллах юмнууд байсан. Тэр болгон хэрэгжих боломжгүй болсон. Их Хурлын даргатай өнгөрсөн 7 хоногт зөвлөөд Дэд хорооны ажлын төлөвлөгөөнд өөрчлөлт оруулъя. Одоо намрын чуулганы хугацаанд гэдгээр явъя. Тэгэхээр энэ бол 2 дугаар сар хүртэл намрын чуулганы хугацаагаар ингэж хийе ээ гээд бас 11, 12 сард Дэд хорооноос тодорхой ажлыг зохион байгуулъя гээд Их Хурлын даргатай тодорхой хэмжээнд зөвшилцсөн учраас энэ төлөвлөгөөгөө ямар ч басан баталж авъя гээд ийм төлөвлөгөө гаргасан байгаа. 

Энэ төлөвлөгөөн дээр та бүхнээс санал, асуух саналтай гишүүн байна уу. Нямбаатар гишүүн.


Х.Нямбаатар: Та бүхэнд энэ өглөөний мэнд хүргэе. Би яах вэ зүгээр манай дэд хороо энэ Дархан, Эрдэнэттэй холбоотой Үндсэн хуулийн нэмэлт, өөрчлөлтийг амилуулах хүрээнд бас Засгийн газартай хамтарч тодорхой ажлуудыг зохион байгуулахаар энд тусгавал яасан юм бол оо гэж бодож байгаа юм. Зүгээр миний ойлгосноор бид нөгөө Үндсэн хуулийн өөрчлөлтийг ч одоо бид 3 гурвуулаа л байсан. Тэр нь нөгөө засаг захиргаа, нутаг дэвсгэрийн нэгж дэх Хот, тосгоны эрх зүйн байдлаар Үндсэн хуульд нэрлэсэн хот байдлаар зохион байгуул л гэж хуульчилсан гэж ойлгож байгаа. Би тэгээд хожим нь зүгээр сонсоход энэ Дархан, Сэлэнгийн асуудал бол сүүлийн 60 жил өөр хоорондоо асуудалтай байгаа гэж ойлгож байгаа. Өөрөөр хэлбэл, Сэлэнгэ аймаг нь аймгийн төвөө Дархан руу нүүлгээд ирээд яачихвал асуудал шийдэгдчих юм уу тийм ээ. Жишээлэхэд, Булган аймаг гэдэг засаг захиргааны нэгж дэх төв нь Эрдэнэт байдлаар ингээд шийдээд уг нь гарах гарц байгаа л юм шиг байна лээ. Тэгэхээр энэ чиглэлээр ямар ч байсан эхний ээлжид нэг тийм манай дэд хорооны уулзалт, оролдлогууд хийгээд тийм ээ. Магадгүй орон нутгийнх нь иргэдтэй уулзалт, оролдлогууд хийгээд ингээд жоохон 60 жил болоогүй гээд хаячихалгүйгээр Үндсэн хуулиа дагуулаад өөрчлөх энэ чиглэлийн юмыг Хэрэг эрхлэхтэй энэ тэр хамтраад зохион байгуулах юм орвол яасан юм бэ л гэсэн ганцхан санал байна.

Ё.Баатарбилэг: Сүхбаатар гишүүн.


Ж.Сүхбаатар: Гишүүддээ өглөөний мэнд хүргэе. Нямбаатар гишүүний саналыг дэмжиж байна аа. Ер нь бол яах вэ, тэр Дархан, Эрдэнэтийн тухайд яг ярих юм бол гол 3 шийдэл л байгаа юм.

Нэг нь бол Үндсэн хуулийн нэмэлт, өөрчлөлтийн хүрээнд Сэлэнгэ аймгийг татан буулгаад Сэлэнгэ аймгийн чиг үүргийг нь улсын зэрэглэлтэй хот Дарханд шилжүүлээд цөөн тооны үүргийг нь жишээлбэл газрын бүртгэл нь ерөнхийдөө Сэлэнгэ аймаг дээр байдаг. Цэргийн штаб гэдэг юм уу улсын бүртгэлийн юм нь бол Сэлэнгэ аймгийн захиргааны чиг үүрэг байгаад бараг бусад нь улсын зэрэглэлтэй хот руу шилжих маягаар нэг явах нэг хувилбар байгаа. Миний бодлоор бол.


2 дугаарт, түрүүний хэлдгээр бол хэцүү ч гэсэн уг нь зөв шийдэл нь бол Сэлэнгэ аймгийн төв Дархан хот байх тийм байгаад байгаа юм. Тэр нь бол том хуулийн өөрчлөлт хэрэггүйгээр зүгээр Дархан-Уул аймгийг татан буулгаад Сэлэнгэ аймгийн төвийг Дарханаар тогтоочих юм бол одоогийн хууль тогтоомж бол ямар ч асуудалгүй тэгээд л явчих юм байгаа юм. 

Ер нь үүнийг Засгийн газрын тэргүүн гэдэг юм уу даа, том улс төрийн манлайлал лидершипээр бол явах юм байна лээ. Уг нь бол Их Хурлын дарга, Ерөнхийлөгч, Ерөнхий сайд гээд, тэгээд хамгийн гол бэрхшээл нь яах вэ, 2 аймгийн нөгөө удирдлагуудын хүрээнд байгаа, иргэдийн хурлынхан гээд тодорхой амбиц л байгаа болохоос биш  энэ дээр их том хожих юм байгаа юм. 200 мянган хүнтэй аймгийг би дандаа төсөөлдөг юм. Газар нутаг, эдийн засгийн хүчин чадлаа нэмчих юм бол Улаанбаатарын дараа орох цаашдын хүн амын төвлөрөл одоо Улаанбаатараас шилжихэд Дархан, Сэлэнгэ 2 нийлэх юм бол зах зээлийн багтаамж, хүчин чадал эд нараараа бол бид нар 200 мянган хүнтэй ийм аймаг байснаа ер нь 300 мянган хүнтэй болоод, шинжлэх ухаан, соёл, боловсролын гол төвүүдийг тийш шилжүүлэх юм бол маш том боломж бол бий. Тэгэхдээ үүнийг захиргааны шинэтгэлийн том бодлого гаргаж хэрэгжүүлэх ажил байгаад байгаа юм. Энэ 2 дахь хувилбар нь.

3 дахь нь ер нь бол аймгаараа байгаад тэгээд яах вэ аймгийн захиргаа гэдэг нэг юмыг жоохон цомхон бүрэлдэхүүнтэй аймгийн захиргаа бий болгоод л тэгээд хотын захиргаа байрыг тусгаарлаад ингээд аймгийнх нь хүрээнд нь явах 1 тийм түр тэгж явах тийм хувилбар бол байна.

Би үүнээс илүү гол юм хэлэх гэж байгаа юм нь Засаг захиргаа, нутаг дэвсгэрийн нэгж түүний удирдлагын тухай хууль байна аа. Одоо танилцуулах уулзалт хийгээд эхний санал байна. Энэ бол зөв өө.

2 дахь юм нь одоо манай Нутгийн удирдлагын дэд хороо, Засгийн газрын юмыг ер нь нэг сонсмоор л байгаа юм даа. Төсвийн хэлэлцүүлэг л явчхаад байгаа юм. Ер нь бол олон юмнууд давхацчихаад байна л даа. Түүнээс биш одоо яг л энэ 11 сарын 20-ноос өмнө л уг нь нэг ийм нэгжийн хуулийн хүрээнд Нутгийн удирдлагын дэд хороогоор Засгийн газрын юмыг сонсмоор байгаа юм. Би бол асуулга тавих гээд байгаа юм. Хатантуул зөвлөхөд хэлээд байгаа. Хоёулаа нэг асуулга тавья гэж. Тэгээд яах вэ асуулга тавиад юм уу асуулт тавиад ч юм уу энэ Дэд хороо дээрээ бас сонсож болно шүү дээ. Дэд хорооныхоо ач холбогдлыг бас ер нь энэ чинь том ажил болно. Засгийн газрын холбогдох албан тушаалтнуудаар нэгжийн хуулийн хүрээнд бэлтгэж байгаа ажил, тодорхойгүй асуудлууд яах вэ. Төрийн байгуулалтын байнгын хороондоо оруулах уу. Энэ бол том нүсэр одоо бага Үндсэн хууль гэдэг чинь л энэ шүү дээ. Үүнийг бол би акцент өгөөд энэ төлөвлөгөө дээр нэмбэл танилцуулах уулзалтаас өмнө эхний ажил нь бол Нутгийн удирдлагын дэд хороо дээр нэгжийн хуулийн бэлтгэл ажлын талаар Засгийн газрын одоо тайлан гэх нь хаашаа юм тийм ээ, бэлтгэл ажлын мэдээллийг сонсох. Ийм юмыг бол нэмж болж байна гэж бодож байна.

Бусдыг нь бол яах вэ ер нь болж байна. 

Ё.Баатарбилэг: Болсон уу. Та. Тэгвэл ийм санал гарч байна. Нямбаатар сайдын санал бол Хот, тосгоны эрх зүйл байдлын тухай хуулийн төслийг бол Дархан,Эрдэнэтэд бас давхар явуулаач гэж тийм ээ. Энэ Багануур, Налайх гэдгийг яах вэ, Тогтохсүрэн дарга ажлын хэсгийг ахалж байгаа. Багануур, Налайхад явчих нь зөв. Хот, тосгоных дээр бол Дархан, Эрдэнэтэд гэхээр бөөн хэрүүл болно оо гээд байгаа байхгүй юу. Хууль зогсчихно гээд байгаа байхгүй юу. Тэгэхээр яах вэ энд яг тэнд нь уулзалтууд зохион байгуулсан юм багатай л даа. Гишүүд нь тийм юм яриад байгаа. Тэгэхээр яах вэ 2 дээр бол Багануур, Налайх гэдэг дээр Дархан-Уул, Орхон аймаг гээд түүнийг нэмээд Сүхбаатар гишүүний саналаар Дэд хорооноос Засаг захиргааны нэгж түүний удирдлагын тухай хуулийн хэрэгжилтийн бэлтгэл ажлыг хэрхэн хангаж байгаа, ер нь хууль хэрэгжилттэй холбоотой Засгийн газрын байр суурийг сонсох, танилцуулах, мэдээлэл сонсох тийм. Мэдээлэл сонсох гээд энэ дээр бол одоо оны сүүл болж байгаа учраас хэзээ байдаг юм, 12, 1 сар гэх үү. Ер нь бол намрын чуулганы хугацаанд гэдгээрээ тавьж байгаад хэдүүлээ хугацааг нь шахчих уу. Энэ юуны хугацаандаа гээд. Тэгж болно тийм ээ. 11 сарын сүүл, 12 сарын эхээр, 12 сард ч байж болох л юм даа. 

Хэдүүлээ тэгвэл 10-наас хойш гэхээр ямархуу. Та өөрөө байж байгаад хийвэл. Тэгвэл ингэе. 11-12 сар гээд л тавьчихъя. Тэгээд л таны байж байх хугацаанд үүнийгээ. Тэгвэл нэгжийн хууль тэгээд үүнийг яах вэ зүгээр хууль орж ирж багаа дээр давхар бид нар Хот, тосгоны эрх зүйн байдлын хууль дээрх Засгийн газрын байр суурийг давхар сонсчихно шүү дээ. Тийм. Тэгэхээр тийм нэг юуг нэмээд 11-12 сар гээд Засгийн газрын Хэрэг эрхлэх гээд хамрах хүрээ, хамрагдах байдал нь хэрэг эрхлэх газар гэж оруулаад, нийслэл, Засгийн газрын Хэрэг эрхлэх газар гээд оруулчихмаар байна.

Ингээд өөр саналтай гишүүн айхгүй байна. 

Асуулт, саналаа. Сая бол асуулт дээр санал хэлчихлээ. Саналтай гишүүн байна уу. Саналтай гишүүн байхгүй байна.

Ингээд та бүхэнд Дэд хорооны тогтоолын төсөл танилцуулъя.

Нутгийн удирдлагын дэд хорооны 2021 оны намрын ээлжит чуулганы хугацаанд хэрэгжүүлэх ажлын ерөнхий төлөвлөгөө батлах тухай. 

Монгол Улсн Их хурлын тухай хуулийн 28 дугаар зүйлийн 28.4 дэх хэсгийг үндэслэн Нутгийн удирдлагын дэд хорооноос ТОГТООХ нь:

1. Дэд хорооноос 2021 оны намрын ээлжит чуулганы хугацаанд хэрэгжүүлэх ажлын ерөнхий төлөвлөгөөг хавсралтаар баталсугай.
2. Энэ тогтоолыг баталсан өдрөөс эхлэн дагаж мөрдсүгэй гэсэн тогтоолын төсөл байна аа.

Ингээд энэ тогтоолыг баталъя гэсэн саналын томьёоллоор санал хураалт явуулъя. Санал хураалт.

Тогтоол батлагдлаа. 

Гишүүддээ баярлалаа.


Өнөөдрийн хэлэлцэх асуудал үүгээр дууссаныг мэдэгдье.


Баярлалаа.

ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

